
,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებაში  ცვლილებების შეტანის თაობაზე 


მუხლი 1. „ნორმატიული აქტების შესახებ’’ საქართველოს ორგანული კანონის მე-20 მუხლის მე-4 პუნქტის შესაბამისად,  ,,2019 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2018 წლის 31 დეკემბრის N693 დადგენილებაში (www.matsne.gov.ge, 31/12/2018, 470000000. 10.003.021008) შეტანილ იქნეს ცვლილება და დადგენილებით დამტკიცებული ,,2019 წლის ჯანმრთელობის დაცვის სახელმწიფო პროგრამების’’:	Comment by Ia Kamarauli: შორენა

	
	1.  N19 დანართის (,,რეფერალური მომსახურება’’): 

	ა) მე-9 მუხლს დაემატოს  ,,თ’’, ,,ი’’, ,,კ’’ და ,,ლ’’ პუნქტები შემდეგი რედაქციით: 
,,თ) პროგრამის მე-5 მუხლის მე-3 პუნქტით განსაზღვრული დაწესებულების მიერ, შესაძლებელია ,,საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ’’ საქართველოს მთავრობის 2020 წლის 28 იანვრის N164 განკარგულების მე-4 მუხლის (ძირითადი ვალდებულებები და უფლებამოსილებები) პირველი პუნქტის ,,თ’’ ქვეპუნქტით გათვალისწინებული სერვისის მიწოდება;
ი) მე-9 მუხლის ,,თ’’ ქვეპუნქტით გათვალისწინებული მომსახურება დაფინანსდება გლობალური ბიუჯეტის პრინციპით (თვის ლიმიტი 116.8 ათასი ლარი);
კ) მე-9 მუხლის ,,თ’’ ქვეპუნქტით განსაზღვრული მომსახურების მიწოდების პერიოდში პროგრამის მე-5 მუხლის მე-3 პუნქტით განსაზღვრული დაწესებულება თავისუფლდება პროგრამის მე-2 მუხლის მე-5 პუნქტით გათვალისწინებული მოსარგებლეებისთვის, პროგრამის მე-3 მუხლის ,,გ’’ ქვეპუნქტით გათვალისწინებული პროგრამული სერვისის განხორციელების ვალდებულებისგან;
ლ) დადგენილებით გათვალისწინებულ საკითხებზე, საჭიროების შემთხვევაში, შესაძლებელია დამატებითი რეგულაციები გაიწეროს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანებით.





მუხლი 2. დადგენილება ამოქმედდეს  2020 წლის 25 თებერვლიდან


 
პრემიერ-მინისტრი						გიორგი გახარია





























განმარტებითი ბარათი

,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებაში  ცვლილებების შეტანის თაობაზე’’ დადგენილების პროექტზე:

1. ინფორმაცია პროექტის შესახებ:

,,საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ’’ საქართველოს მთავრობის 2020 წლის 28 იანვრის განკარგულებით დამტკიცებული ,,ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის’’ (შემდგომში ,,გეგმა’’) მიზანია, უზრუნველყოს კორონავირუსის დაავადების წინააღმდეგ სახელმწიფოს მზადყოფნა, როგორც პრევენციული ღონისძიებების, ასევე დაავადების გამოვლენის შემთხვევაში, მასზე რეაგირებისთვის აუცილებელი ღონისძიებების კუთხით. 

გეგმა განკუთვნილია სახელმწიფო და არასახელმწიფო უწყებების საქმიანობის წარმართვისათვის და აღწერს აუცილებელ მოსამზადებელ ღონისძიებებს ადრეული რეაგირების კოორდინირებისათვის. 

გეგმის მე-4 მუხლის ,,თ’’ ქვეპუნქტის (საეჭვო და/ან დადასტურებული შემთხვევის მართვისთვის სამედიცინო დაწესებულებების იდენტიფიცირებასა და რეფერალის მექანიზმის ამოქმედებას) მოთხოვნების ამოქმედების მიზნით, საჭიროების შემთხვევაში, შესაძლებელია შპს ,,აბასთუმნის ფილტვის ცენტრი’’ გამოყენებული იქნას საეჭვო და/ან დადასტურებული შემთხვევის მართვისთვის გათვალისწინებული სერვისის მიწოდებისთვის.


2. პროექტის მიღებით გამოწვეული საფინანსო - ეკონომიკური შედეგების გაანგარიშება:

გათვალისწინებული მომსახურება დაფინანსდება გლობალური ბიუჯეტის პრინციპით (თვის ლიმიტი 116.8 ათასი ლარი);

კომპონენტის განმახორციელებელი იქნება სსიპ სოციალური მომსახურების სააგენტო.  

ცვლილების განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

3. პროექტის მოსალოდნელი შედეგები:

განხორციელდება ,,საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ’’ საქართველოს მთავრობის 2020 წლის 28 იანვრის განკარგულებით დამტკიცებული საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის განსაზღვრული ძირითადი ვალდებულებები.  

4. განხორციელების ვადები:

პროექტით გათვალისწინებული ღონისძიებები განხორციელდება 2020 წლის 25 თებერვლიდან.

5. პროექტის ავტორი და წარმდგენი:

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.







